
Sjálvstýrisflokkurin 
boðar frá, at starvs­
nevnd floksins hevur 
gjørt tilmæli um lista til 
fólkatingsvalið. Listin 
skal endaliga góðkenn­
ast av landsnevndini, 
sum hevur fund í dag.

Tilmælið frá starvs­
nevndini sær soleiðis 
út:

 
Dávur í Dali lesandi 
Jan. A. Joensen KT-
maður 
Jóanes N. Dalsgaard 
fulltrúi 
Kári á Rógvi 
løgtingsmaður 
Karl A. Olsen 
borgarstjóri 
Kristianna Winther 
Poulsen ráðgevi 
Teitur Vágadal lesandi

Eg stilli 
ikki upp 
til fólk­
ating
Í sambandi við, at Kári 
P. Højgaard ikki er á 
listanum hjá Sjálv­
stýrisflokkinum sigur 
Kári P. Højgaard, at 
tað er tí, at hann hevur 
boðað frá, at hann ikki 
stillar upp til fólka­
tingsval.

– Eg stillaði ikki upp 
til seinasta fólkatings­
val –  og heldur ikki í 
2001, sigur hann.

Í 2005 stillaði Kári 
P. Højgaard upp. Hann 
gjørdist nummar tvey 
á listanum hjá Sjálv­
stýrisflokkinum tá við 
184 atkvøðum, meðan 
Malan Johansen fekk 
220 atkvøður.

Á seinasta fólka­
tingsvalið í 2007 still­
aðu trý fólk upp fyri 
Sjálvstýrisflokkin:

Sámal Petur í Grund, 
sum fek 174 atkvøður, 
Kári á Rógvi, sum fekk 
439 atkvøður og Rúna 
Sivertsen, sum fekk 145 
atkvøður

Magnus Gunnarsson

Í sambandi við stjóraskifti 
verður móttøka hósdagin 1. 
september frá kl. 15-17 í hølu­
num hjá Ferðslutrygd í Tung­
ugøtu. 4, har høvi verður at 
hitta fráfarandi stjóran Sølva 
Reinert Hansen og nýggja 
stjóran Brynhild Høgna­
dóttir.
Brynhild Høgnadóttir er út­
búgvin sum verkfrøðingur 
og bankaatstøðingur. Hon 
hevur seinnu árini starvast 
hjá BankNordik sum 
verkætlanarleiðari og við 

samskipan.

Brynhild skal standa 
á odda fyri arbeiðnum 
hjá Ferðslutrygd við 
hugburðsbroyting, upplýsing 
og menning av tilvitanini 
um eina trygga ferðslu. 
Hon avloysir Sølva Reinert 
Hansen, sum hevur verið 
stjóri í Ferðslutrygd seinastu 
fýra árini. Sølvi er farin starv 
sum mentanarleiðari hjá 
Runavíkar kommunu. 

  

Brynhild tekur 
við eftir Sølva 

Sjey á 
sjálv­
stýris­
lista

Harriet í Vága 
Kunningarstovu  

ferðslutrygd Í morgin 
klokkan 15 verður móttøka 
í hølunum hjá Ferðslutrygd í 
sambandi við stjóraskifti

mentan Álendski útbúgvingar- og mentamálaráðharrin, 
vicelantråd Britt Lundberg, hevur boðið Helenu Dam á 
Neystabø, landsstýriskvinnu í mentamálum at vitja

Eirikur Lindenskov

Undir vitjanini fara tær at 
umrøða og viðgera viðkom­
andi mál av felags áhuga. 

Á útbúgvingarøkinum 
hava sjóvinnuútbúgving­
arnar og tað maritima øk­
ið serligan stóran áhuga 
hjá landsstýriskvinnuni, 
nú vit eru farin undir at 
fyrireika, hvussu vit mest 
skynsamt kunnu uppstiga 
okkara skipsførara- og ma­
skinmeistaraútbugvingar til 

bachelorstøði. Eisini ynskir 
landsstýriskvinnan at 
kunna seg um tær kreativu 
útbúgvingarnar í Álandi, 
bæði innan tænastuvinnu, 
matvøruframleiðslu, tekst­
ilvinnu o.a. 

Á ítróttaøkinum hevur 
Áland royndir frá at fyr­
ireika og vera vertur fyri 
Oyggjaleikirnar í 2009. Før­
oyar hava sett fram ynski 
um at gerast vertur fyri 
Oyggjaleikirnar í 2019, so 
umráðandi er, at vit fara 

undir neyðugu fyrireiking­
arnar sum skjótast. Flestu 
limalond meta, at leikirnir 
í Álandi vóru sera væl 
fyriskipaðar. Landsstýris­
kvinnan fer tí at umrøða 
og kunna seg um álendskar 
royndir og avbjóðingar á 
hesum øki. 

Umframt at hava fund 
við útbúgvingar- og ment­
amálaráðharran verður 
eisini skipað fyri vitjanum 
á stovnum, sum hava við 
útbúgving og gransking, 

ítrótt, mentan og list at 
gera.

Vitjanin í Álandi verður 
í døgunum 31. august til 
2. september 
2011.

Tunnilsdagin – leygardagin 3. september – letur Harriet 
Poulsen Vágadal upp framsýning í Vága Kunningarstovu. 
Hon sýnir teir nýggjastu málningarnar, ið vórðu málaðir á 
Kunsthøjskolen i Holbæk í summar. Málningarnir eru av 
djórum og mynda samband teirra við menniskju. Harafturat 
verða málningar av fólki og sambondum teirra innanhýsis.  
Framsýningin verður til 17.september.

Helena  vitjar í Álandi


